
LATIH TUBI MORFOLOGI

LATIHAN 1

Baca petikan di bawah dengan teliti. Kenal pasti dan senaraikan empat kata majmuk. Kemudian, bina satu ayat anda
sendiri daripada setiap kata majmuk ftersebut untuk menunjukkan bahawa anda faham akan maksud dan

penggunaannya. Anda tidak boleh menambahkan imbuhan atau menggunakan perkataan itu sebagai peribahasa atau
kata nama khas.

Keselamatan di sekolah perlu diberikan perhatian oleh warga sekolah bagi mewujudkan persekitaran yang kondusif.
Semua murid hendaklah mematuhi peraturan keselamatan ketika berada di jalan raya, terutamanya ketika melintas
jalan semasa pulang dari sekolah terutama pada waktu tengah hari. Selain itu, pihak sekolah perlu menjalinkan
kerjasama dengan jawatankuasa keselamatan dan pihak polis untuk mengadakan kempen kesedaran. Murid juga
perlu segera memaklumkan kepada guru sekiranya melihat sebarang objek yang mencurigakan bagi mengelakkan
kejadian yang tidak diingini. Tegasnya, keselamatan merupakan tanggungjawab bersama dan hanya dapat

dipelihara melalui sikap prihatin semua pihak.

[8 markah]

PERKATAAN AYAT

LATIHAN 2

Baca petikan di bawah dengan teliti. Kenal pasti dan nyatakan empat kata berfawanan bagi perkataan yang bergaris.
Kemudian, bina ayat anda sendiri daripada setiap kata berlawanan tersebut untuk menunjukkan bahawa anda faham
akan maksud dan penggunaannya. Anda tidak boleh menambahkan imbuhan atau menggunakan perkataan itu sebagai
peribahasa atau kata nama khas.

Amalan menjaga kebersihan sekolah perlu dipupuk dalam kalangan murid sejak kecil. Kawasan sekolah yang

bersih dapat mewujudkan suasana pembelajaran yang selesa dan kondusif. Murid juga hendaklah membuang
sampah ke dalam tong yang disediakan dan tidak bersikap malas semasa melaksanakan aktiviti gotong-royong.
Selain itu, semua warga sekolah perlu sentiasa patuh akan peraturan yang ditetapkan demi menjaga keselamatan

dan kesejahteraan bersama. Sikap saling membantu dapat mengeratkan hubungan sesama rakan dan menjadikan
suasana sekolah lebih harmoni.

PERKATAAN AYAT

